
Мемлекеттік қызметкерлер мәресі 

     Саламатты өмір салтын насихаттау мақсатында елордалық саябақта Қазақстан Республикасы Тәуелсіздігінің 20 жылдығына орай Астана қаласының мемлекеттік мекемелерінің қызметкерлері арасындағы спартакиаданың шаңғы жарасы өтті. 

     Жарысқа Астана қаласының аудан әкімдіктері, департаменттері және басқармаларының командалары қатысты. Бұл шараны Астана қаласының әкімдігі, Туризм, дене тәрбиесі және спорт басқармасы және «Ұлттық спорт түрлері және бұқаралық-сақтандыру, дене шынықтыру клубы» ұйымдастырды. 

     Шаңғы жарысына 19 мемлекеттік мекемеден әуесқой спортшылар қатысты. Жарыс әйелдер мен ерлер арасында еркін және жекелей түрде өтті. Әйелдер арасындағы бір шақырым қашықтықта бірінші орынды Жанна Женпейісова (Ішкі істер департаменті), екінші орынды Айман Жабағыбаева (Ауыл шаруашылығы министрлігінің Астана қаласы бойынша аумақтық басқармасы), үшінші орынды Дина Қожахметова (Білім басқармасы) иеленді.

     Ерлер арасындағы 2,5 шақырым қашықтықтағы жарыста бірінші орынды Руслан Қожаев (Ішкі істер департаменті), екінші орынды Азамат Қарасартов (Төтенше жағдайлар департаменті), үшінші орынды Александр Терещенко (Энергетика және коммуналдық шаруашылық басқармасы) жеңіп алды.

     Жалпы жарыс қортындысы бойынша бірінші орынды Ішкі істер департаменті, екінші орынды Төтенше жағдайлар департаменті, үшінші орынды Ауыл шаруашылығы басқармасы иеленді. Жарыс жеңімпаздары арнайы дипломдармен және медальдармен марапатталды.

     Сондай-ақ Астана қаласының жоғары оқу орындарының студенттер арасында да Спартакиада аясында шаңғыдан жарыс өтті. Ерлер арасындағы жарыста бірінші орынды Марк Старостин (Еуразия ұлттық университеті), екінші орынды Александр Пилипенко, үшінші орынды Николай Слепцов (екеуі де С.Сейфуллин атындағы Қазақ агротехникалық университетінің студенттері) жеңіп алды. 
      Қыздар арасында жарыста бірінші және екінші орындарды С.Сейфуллин атындағы Қазақ агротехникалық университетінің студенттер Ольга Хохявка мен Дарья Савенко иеленсе, үшінші орынды Қазақ экономикалық университетінің студенті Наташа Коронек иеленді.
